
Snorri Brend

– Upprunaliga var byrgingin 
gjørd sum ein fyribilsloysn, 
og skuldi takast burtur 
aftur, tí ein siglingarrenna 
skuldi gerast her, sigur Óluva 
Klettskarð, sum í fyrispurn­
ingi á tingi spurdi, hvørt 
ætlanin var at gera hetta ar­
beiðið liðugt.

Hon vísti á, at sambært 
samgonguskjalinum stendur 
at »Samgongan er samd um, 
at ein langtíðarløguætlan 
verður gjørd fyri 1. apríl 2012. 
Í hesi langtíðarætlan, sum 
fevnur um árini frá 2012 til 
2024, verða raðfestar ætlan­
ir, sum kunnu skapa vøkst­
ur og trivnað um alt landið. 
Millum hesar verkætlanir 

eru: vegakervi, skúlabygging, 
tunnilsgerð, sjóvegis sam­
band og onnur samferðslu­
viðurskifti.«

– Men hvussu ætlast ar­

beiðið um Haraldssund at 
verða partur av hesi lang­
tíðarætlan?, vildi hon hava 
at vita.

Hetta málið hevur skund, 
tí trygdin er alt annað enn 
góð at koyra um Haralds­
sund:

Hvørju megin byrgingina 
standa vegabummar, men 
nógv ár eru síðan nakar 

bummur hevur verið í brúki, 
helst tí teir langt síðan eru 
farnir í rusti, hóast tað mang­
an ikki hevur verið koyrandi 
um sundið. 

– Hetta er at meta sum 
følsk trygd hjá fólki, tí borg­
arar mugu rokna við, at 
bummar eru til at stongja 
byrgingina, tá ikki er koyr­
andi. Landsins myndugleikar 
hava ábyrgd av at fáa trygd 
borgaranna í hásæti og fáa 
hesi viðurskifti í rættlag, 
vísti hon á.

Trygdin skal vera í lagi
Á tingfundinum svaraði inn­
lendismálaráðharrin, Kári P. 
Højgaard fyrispurninginum.

Hann vísti á, at byrgingin 
um Haraldssund er raðfest 
í samferðsluætlanini hjá 
Landsverki, og er mett 
at kosta um 30 milliónir 
krónur.

– Men eg vil tó gera greitt, 
at talan verður ikki um 
nakra siglingarrennu. Miðað 
verður eftir at gera byrg­
ingina tryggari og betri, við 
breiðking, ljósum og gongu­
breyt, vísti landsstýrismað­
urin á.

Gongst sum ætlað kann 
arbeiðið byrja í 2013, um 
játtan fast.

snorri@sosialurin.fo

Koyring til 
Christians­
kirkjuna

Liggur sum ein skommKlaksvík: Nú verður 
høvið hjá fólki at fáa 
flutning sunnudagar, 
tá gudstænasta er í 
Christianskirkjuni.

Ein skipan er nú 
gjørd, soleiðis at illa 
gongd fólk kunnu biðja 
um bil til kirkjuna.

Hetta er sett í verk, 
eftir at ynski er komið 
frá kirkjufólkinum í 
Klaksvík um eina slíka 
skipan. 

– Veðrið er ikki altíð 
til vildar her á landi, 
og øll eru ikki líka væl 
gongd, verður sagt úr 
kirkjuráðnum í Klaksvík. 

– Vit ynskja ikki, at 
veðrið skal vera nøkur 
forðing fyri at koma í 
Christianskirkjuna. 

Skipanin verður gjørd 
soleiðis, at um ringt 
verður til Christians­
kirkjuna á telefon 455770 
eftir kl.10.30 sunnu­
morgun, fáa kirkjutæn­
ararnir fatur á bili, sum 
koyrir til dyrnar hjá tí, ið 
ynskir bil. 

– Vónandi halda fólk, 
sum hava tørv á bili, seg 
ikki aftur at gera nýtslu 
av hesum tilboði, verður 
sagt.

snorri@sosialurin.fo

Bummar eru til at stongja 
byrgingina, tá ikki er koyrandi

Tað er ikki eitt gott 
hugskot at áleggja 
bilførarum fleiri 
bummgjøld

Marin Katrina Frýdal, 
býráðslimur í Havn

Hvalba: Grindalykkjur og fiskur eru 
millum vinningarnar, tá matbasarur 
verður í Roynhøllini leygardagin. 
Bóltfelagið Royn skipar fyri.

Cum in ulput velismod min ex 
eum elendre facin vero deliquam, 
veliquate faci tat aute exer am ero 
commod dignim veleseq uipsustrud

Tvøroyri: Í samfull 37 ár hevur Karl 
Johan Fossá verið kommunulækni. 
Hetta varð hann heiðraður fyri 
á samkomu í farnu viku.

Sandoy: – Verandi ferðasamband 
forðar ungum fólki at seta búgv í 
oynni, verður sagt í fundarfrásøgn 
eftir oyggjafund í Skálavík.
– Støðan má takast í álvara

Cum in ulput velismod min ex 
eum elendre facin vero deliquam, 
veliquate faci tat aute exer am ero 
commod dignim veleseq uipsustrud

Klaksvík: – Eg trúði tey skemtaðu, sigur 
Dávur Winther, tá hann varð valdur til stýris­
formann í álendska Norðurlandahúsinum. 
Hann var annars bert eygleiðari í stýrinum.

Haraldssund – Byrgingin um Haraldssund er ongatíð gjørd liðug. 
Og hon liggur tí framvegis sum ein skomm, nú 25 ár seinni, sigur 
Óluva Klettskarð, sum er eykatinglimur hjá Tjóðveldi á tingi

kring landið

TRYGD
– Trygdin á byrgingini um Haraldssund er alt annað enn góð, vísir Óluva Klettskarð á


